
			  དྲ་ཐོག་འཇུག་དུས།    2022 ལོའི་ཟླ་བ། Oct ཚེས། 19 རེས་གཟའ། Wed		
		
	  	  
	  
			
	  				
	  		ལྕང་སྐྱའི་གསང་འདུས་བསྐྱེད་རྫོགས།	  	
	  	
	  		  

	  
				
		
			  དྲ་འཇུག་པ། 						རིག་མཛོད་རྩོམ་སྒྲིག་པ།
					
		  


  
  
  
  
	
  

	  
	  
	  
	  
	  
	  	  
	  
	  	མཛད་པ་པོ། ལྕང་སྐྱ་ངག་དབང་ཆོས་ལྡན། 
བརྗོད་བྱ། རིམ་གཉིས་ཀྱི་ཁྲིད།
རིག་མཛོད་འཕྲུལ་དེབ་ཨང་། SJRB-0105
ཡིག་ཆའི་རྣམ་པ། PDF
ཤོག་གྲངས། 96 ལྗིད་ཚད། 930KB
རྩོམ་སྒྲིག་པ། རིག་མཛོད་ཆེན་མོའི་རྩོམ་སྒྲིག་པ།
༢༠༢༢ ཟླ་བཅུ་པར་གསར་དུ་རྩོམ་སྒྲིག་བྱས།
ངོ་སྤྲོད་མདོར་བསྡུས། 
ལྕང་སྐྱ་ངག་དབང་བློ་བཟང་ཆོས་ལྡན་མཆོག་ནི། མདོ་སྨད་ཙོང་ཁ་རྟ་ཕྱུག་ཅེས་པའི་གྲོང་དུ་ཡབ་ཨེ་ཧར་དང་ཡུམ་ལོ་བཟའ་ཐར་མོ་མཚོ་གཉིས་ཀྱི་སྲས་སུ་རབ་བྱུང་བཅུ་གཅིག་པའི་ཆུ་རྟ་ལོར་སྐུ་བལྟམས། ཐང་རིང་དགོན་གྱི་ཁྲི་པ་ཚུལ་ཁྲིམས་རྒྱ་མཚོ་དང་པཎ་ཆེན་བློ་བཟང་ཆོས་རྒྱན་གྱིས་བླ་མ་གོང་མ་གྲགས་པ་འོད་ཟེར་གྱི་སྤྲུལ་སྐུར་ངོས་འཛིན་མཛད། བླ་མ་ཚུལ་ཁྲིམས་རྒྱ་མཚོ་དང་ཕུན་ཚོགས་བཟང་པོ་གཉིས་ཀྱི་དྲུང་ནས་རབ་ཏུ་བྱུང་། ཀུན་གཟིགས་ལྔ་པ་ཆེན་པོ་བློ་བཟང་རྒྱ་མཚོ་མཆོག་གི་སྤྱན་སྔར་དགེ་ཚུལ་གྱི་སྡོམ་པ་མནོས། བློ་བཟང་ཆོས་ལྡན་ཞེས་པའི་མཚན་གནང་། དེ་ནས་འབྲས་སྤུངས་སྒོ་མང་གྲྭ་ཚང་གི་ཆོས་གྲྭར་ཞུགས། དགུང་ལོ་ཉེར་གསུམ་ལ་ཕེབས་པ་རྒྱལ་མཆོག་ལྔ་པ་ཆེན་པོའི་སྐུ་མདུན་དུ་བསྙེན་རྫོགས་ཀྱི་སྡོམ་པ་བཞེས། དགུང་ལོ་ཉེར་བདུན་པར་གླིང་བསྲེ་དང་ལྷ་ས་སྨོན་ལམ་ཆེན་མོར་གྲྭ་སྐོར་མཛད། གོང་མས་མཚོ་བདུན་དུ་ལྷ་ཁང་གསར་རྒྱག་བྱས་པའི་གཙུག་ལག་ཁང་རྟེན་གསུམ་པ་ཐམས་ཅད་རྗེ་འདི་ལ་གཏད། མེ་ཁྱི་ལོར་གོང་མས་ཀྭོན་ཏིང་ཕུའུ་ཤན་བཀང་ཆི་ཏཱ་གོ་ཤྲིའི་ལུང་དང་གསེར་ཐམ་གནང་། མཐར་དགུང་ལོ་དོན་གསུམ་ལ་ཕེབས་པ་རབ་བྱུང་བཅུ་གཉིས་པའི་ཤིང་རྟ་ལོར་སྐུ་གཤེགས།
གསུང་རྩོམ། ཡཱ་དུར་ཛིན་འབྲེལ་སྙིང་པོའི་ཊིཀྐ་བདེ་གཤེགས་དགོངས་རྒྱན། བྱིན་རླབས་མྱུར་དུ་འཇུག་བྱེད་བླ་མ་ལྷའི་རྣལ་འབྱོར་སྐོར་སོགས་པོད་ལྔ་ཙམ་མཛད།

			  དྲ་ཐོག་འཇུག་དུས།    2022 ལོའི་ཟླ་བ། Oct ཚེས། 12 རེས་གཟའ། Wed		

	  	མཛད་པ་པོ། ཐང་སག་པ་དངོས་གྲུབ་རྒྱ་མཚོ། 
བརྗོད་བྱ།  བསྐྱེད་རྫོགས་ལམ་གྱི་རིམ་པ།
རིག་མཛོད་འཕྲུལ་དེབ་ཨང་། SJRB-0401
ཡིག་ཆའི་རྣམ་པ། PDF
ཤོག་གྲངས། 112 ལྗིད་ཚད། 976KB
རྩོམ་སྒྲིག་པ། རིག་མཛོད་ཆེན་མོའི་རྩོམ་སྒྲིག་པ།
༢༠༢༢ ཟླ་ ༡༠ ཚེས་ ༡༢ ལ་གསར་དུ་རྩོམ་སྒྲིག་བྱས།
ངོ་སྤྲོད་མདོར་བསྡུས། 
རྗེ་ཐང་སག་པ་དངོས་གྲུབ་རྒྱ་མཚོ་མཆོག་ནི། སྲད་རྒྱུད་པའི་ཆོས་བརྒྱུད་འཛིན་པ་ཅིང་། རྒྱུད་ཆེན་དཀོན་མཆོག་ཡར་འཕེལ་གྱི་སློབ་མ་ཡིན། དེ་ཡི་སློབ་མ་རྗེ་དོན་ཡོད་མཁས་གྲུབ།
ཡར་ལུང་དར་རྒྱས་དགོན་པ་བ་ལྷོ་པ་རྗེ་ཐང་སག་པ་དངོས་གྲུབ་རྒྱ་མཚོ། འདི་ཡིས་འཕན་ཡུལ་ཐང་སག་དགའ་ལྡན་ཆོས་འཁོར་གྱི་བླ་མ་མཛད། 
རྣམ་ཐར་ལག་སོན་མ་བྱུང་བས་འདི་ཙམ་ལས་འགོད་ཐབས་མ་བྱུང་།

			  དྲ་ཐོག་འཇུག་དུས།    2022 ལོའི་ཟླ་བ། Sep ཚེས། 05 རེས་གཟའ། Mon		

བརྗོད་བྱ། བསྐྱེད་རྫོགས་ལམ་གྱི་རིམ་པ།

༢༠༢༢ ཟླ་༩ ཚེས་ ༥ ལ་གསར་དུ་རྩོམ་སྒྲིག་བྱས།
ངོ་སྤྲོད་མདོར་བསྡུས། 
རྗེ་ཤེས་རབ་སེངྒེ་མཆོག་ནི། གཙང་སྟོད་དུ་ཡབ་དམ་པ་དམར་པོ་དང་ཡུམ་ཆོས་སྐུ་བཀྲ་ཤིས་རྣམ་གཉིས་ཀྱི་སྲས་སུ་སྐུ་འཁྲུངས། དགུང་ལོ་བཅུ་པ་ལ་སྣར་ཐང་དུ་ཆོས་ཞུགས་མཛད། མཁན་ཆེན་གྲུབ་པ་ཤེས་རབ་ཀྱི་དྲུང་དུ་དགེ་ཚུལ་གྱི་སྡོམ་པ་བཞེས། མཚན་ཤེས་རབ་སེངྒེར་གསོལ། ས་སྐྱའི་མཁས་པ་ཆེན་པོ་གཡག་ཕྲུག་སངས་རྒྱས་དཔལ་སོགས་བསྟེན་ནས་གཞུང་ལུགས་སྦྱངས་པ་མཛད། མཁན་ཆེན་གྲུབ་པ་ཤེས་རབ་ཀྱི་མདུན་ནས་དགེ་སློང་གི་སྡོམ་པ་བཞེས། ཆོས་སྡིངས་སུ་རྗེ་ཙོང་ཁ་པ་ཆེན་པོས་འདུས་པའི་རྒྱུད་སོགས་ངེད་རང་གི་བཤད་སྲོལ་འདི་འཛིན་ཞིང་དར་རྒྱས་བྱེད་ནུས་པ་སུ་ཡོད་ཅེས་བཀའ་ལན་གཅིག་གཉིས་ཕེབས་པ་ལ་མཁས་པ་སུས་ཀྱང་གསུང་ལན་འབུལ་མ་སྤོབས་པའི་ཚེ། རྗེ་ཤེས་རབ་སེང་གེས་ཚོགས་དབུས་ནས་བཞེངས་ཏེ་སྐུ་ཕྱག་དང་བཅས་རྗེ་ཉིད་ཀྱི་དགོངས་པ་དང་མཐུན་པ་བདག་གིས་བགྱིའོ་ཞེས་ཞུས་པས། རྗེ་བདག་ཉིད་ཆེན་པོ་ཤིན་ཏུ་དགྱེས་ཤིང་བྱིན་རླབས་མཛད། ནང་མཆོད་ཀ་པཱ་ལ་གང་བ་དང་། གསང་བ་འདུས་པའི་གསེར་གྱི་བྱིན་རླབས་ཅན། འགྲེལ་པ་བཞི་སྦྲགས། རྒྱུད་ཀྱི་རྣམ་བཤད་གཉིས། བསྐྱེད་རྫོགས་ཀྱི་ཡིག་ཆ་རྣམས་དང་། ཆོས་རྒྱལ་གྱི་ཞལ་འབག་གཏེར་མ། འཆམ་གོས། དབྱུག་ཏོ་ཞགས་པ་བཅས་གནང་ནས་གསང་སྔགས་བླ་ན་མེད་པའི་སྟོན་པར་མངའ་གསོལ། དེ་ནས་བཟུང་རྒྱུད་ཀྱི་འཆད་ཉན་རྒྱ་ཆེར་མཛད་ཅིང་དགུང་ལོ་རེ་གསུམ་ཤིང་གླང་ལོའི་བོད་ཟླ་ལྔ་པའི་ཚེས་ཉེར་ལྔ་ལ་དགའ་ལྡན་རྒྱུད་ཁང་དུ་བདེ་བར་གཤེགས།

རིག་མཛོད་འཕྲུལ་དེབ་ཨང་། SJRB-0397
ཡིག་ཆའི་རྣམ་པ། PDF
ཤོག་གྲངས། 488 ལྗིད་ཚད། 1.6MB
རྩོམ་སྒྲིག་པ། རིག་མཛོད་ཆེན་མོའི་རྩོམ་སྒྲིག་པ།
༢༠༢༢ ཟླ་ ༩ ཚེས་ ༣ ལ་གསར་དུ་རྩོམ་སྒྲིག་བྱས།
ངོ་སྤྲོད་མདོར་བསྡུས། 
ཆོས་རྗེ་དྭགས་པོ་ནམ་མཁའ་གྲགས་ནི། དྭགས་པོ་མདའ་རུ་འཁྲུངས། གཞོན་ནུ་ནས་རབ་ཏུ་བྱུང་སྟེ། དྭགས་པོ་གྲྭ་ཚང་དུ་སློབ་དཔོན་བློ་གྲོས་འཕེལ་བ་ལས་ཕར་ཕྱིན་གསན་ནས་ཕར་ཕྱིན་སྤྱི་དོན་ཐུགས་འཛིན་མཛད་དེ། སེར་བྱེས་པ་གྲྭ་ཚང་དུ་ཕེབས། སྐུ་ཆས་དཀོན་ཀྱང་རྗེ་བཙུན་ཆོས་རྒྱན་གྱི་ཞབས་ལ་གཏུགས་ཏེ་རྗེ་བཙུན་པ་ལས་དཀའ་ཆེན་རྣམས་ལེགས་པར་སྦྱངས། མཁས་གྲགས་ཀྱིས་དབུས་གཙང་ཁྱབ་པ་བྱུང་། རྒྱུད་སྨད་དུ་རྒྱུད་ཆེན་རྒྱལ་མཚན་བཟང་པོ་ལས་གསང་འདུས་འགྲེལ་པ་བཞི་སྦྲགས་གསན། དགའ་ལྡན་དུ་རྗེ་ཆོས་སྐྱོང་རྒྱ་མཚོ་ལས་རྡོ་རྗེ་འཇིགས་བྱེད་ཀྱི་དབང་རྒྱུད་འགྲེལ་གདམས་པ་མན་ངག་ཆ་ལག་དང་བཅས་པ་ལ་གསན་བསམ་མཛད་པས་མདོ་སྔགས་ལ་ཕུལ་དུ་བྱུང་བར་གྱུར། དེ་ནས་རྒྱུད་སྨད་ཀྱི་ཁྲིར་ཕེབས་འཆད་ཉན་ཡུན་རིང་དུ་མཛད་པས་མཁས་གྲགས་ཀྱི་སྙན་པ་ཆེ། མཐར་ཀུན་སྤངས་མཛད་དེ། དགའ་ལྡན་བྱམས་པ་མགོན་པོའི་མདུན་སར་གཤེགས་པར་གྱུར།

